
IHd 138. l iö g

um viðauka við lög 1. febrúar 1917, um  heimild fyrir landsstjórnina til ýmsra 
ráðstafana út af Norðurálfuófriðnum.

(Afgreidd frá Nd. 15. mai).

1. gr.
Á eftir 4. tölulið 2. gr. ncfndra laga, 1. febrúar 1917, komi nýr tölu- 

liður, svo hljóðandi:
5. Enn frem ur að ráða að meira eða m inna leyti yfir skipum þeim, 

sem heima eiga i landinu, svo sem að gera ákvarðanir um ferðir þeirra, flutn- 
ing og farþega með þeim, eða að taka þau að öllu i sina þjónustu um lengri 
eða skemri tima.

2. gr.
Aftan við 3. gr. nefndra laga, 1. febrúar 1917, bætist ný málsgrein, 

svo hljóðandi:
Enn frem ur er landsstjórninni heimilt að leggja bann, að einhverju 

leyti eða öllu, við útflutningi eða sölu ú r landi á skepnufóðri, aðfluttu eða



innlendu, ef ástæða er til að óttast fóðurskort í landinu. Landsstjórnin ákveð- 
u r sjálf, hvað telst til skepnufóðurs.

3. gr.
Aftan við 5. gr. sömu laga bætist þessi ákvæ ði:
Landsstjórnin getur gert fyrirskipanir um þau atriði, er þurfa þykir, 

viðvíkjandi skipverjum, farþegum og póstflutningi með skipum , og ákveður 
refsingar fyrir brot gegn þeim fyrirskipunum .

4. gr.
Lög þessi öðlast þegar gildi.


